
Atlas Insurance PCC Limited kif surrogata fid-drittijiet tal-assikurat

taghha Charing Pharmacy Limited.

-Vs-

Perit Louis Borg

Illum, 3 ta’ April 2023

I1-Qorti,

Rat ir-Rikors ipprezentat mis-so¢jeta’ Atlas Insurance PCC Limited fit-12 ta> Gunju
2019 fejn talbet lil din il-Qorti tikkudanna lil konvenut ihallas lilha s-somma
komplessiva ta’ tnax -il elf ewro (12,000) rapprezentanti danni sborsati mill-mittenti
bhala indennizz a favur tal-asikurat taghha in segwitu ghall-perkolazzjoni ta’ ilma illi
sehh f"Mejju tas-sena 2017, £’St. Julians Pharmacy, 25, Triq Gorg Borg Olivier, San
Giljan, liema ilma skula mill-fond bin-numru 4, Trejqet Grenfell, San Giljan, ta’ liema

fond il-konvenut il-Perit Louis Borg huwa propjetarju u li jinsab faccata tal-



Imsemmija spizerija, hekk kif jirrizulta mir-rapport rilaxxjat mill-Korporazzjoni ghas-

Servizzi tal-Ilma li gieghed jigi hawn anness u mmarkat bhala “Dok. CP1”.

Isegwi ghalhekk li I-isemmi konvenut il-Perit Louis Borg kien jahti unikament ghal
dan l-incident u ghad-danni hekk subiti u dan minhabba imprudenza, imperizja,
negligenza u inosservanza tar-regolamenti, bi ksur tal-Artikoli 1031 u 1032(1) tal-
Kapitolu 16 tal-Ligijiet ta’ Malta.

Bl-ispejjez, komprizi dawk tal-ittra ufficjali tat-2 ta’ Lulju 2018, u bl-imghax legali
b’effett mit-2 ta’ Lulju 2018 sad-data tal-effettiv pagament kontra I-konvenut li huwa

minn isssa stess ingunt ghas-subizzjoni.

Rat ir-Risposta tal-konvenut il-Perit Louis Borg ipprezentata fl-20 ta’ Settembru 2019

fejn gie eccepixxa :-

“1. Ml fil-mertu t-talbiet attrici huma lkoll infondati fil-fatt u fid-dritt ghandhom

jigu respinti bl-ispejjez kontra I-istess u dan stante:

a. i l-esponenti gieghed jirribatti mill-qawwa kollha t-tezi artrici illi d-danni
allegatament sofferti mill-assikurati tal-arttrici gew kawzati minhabba

perkolazzjoni ta’ ilma minn propjeta’ tal-esponenti;
b. Illi dak li ged tipprospetta l-attrici huwa inkorcepibbli u m’ghandux mis-
sewwa u dan kif certament ser jigi konfermat minn esperti teknici li jehtieg li

jitgabbdu biex jirrelataw dwar dan il-kaz;

c. Il b’pessima ipotezi, dan huwa kaz fortuitu li ghaliln m’ghandux iwiegeb -

esponenti.

2. Salv ec¢cezjonijiet ulterjuri”



Semghet ix-xhieda u rat il-provi kif ukoll id-dokumenti kollha esebiti;

Rat l-atti kollha;

Semghet it-trattazzjoni orali tal-abbli difensuri tal-partijiet waqt is-seduta tal-15 ta’
Marzu 2023;

Rat illi I-kawza kienet imhollija ghal-lum ghas-sentenza;

Ikkunsidrat;

Mill-atti u I-provi jirrizulta illi I-fond gewwa 25, Triq Borg Olivier, San Giljan,
proprjeta’ tal-kumpannija Charing Pharmacy Limited, kien assigurat mas-socjeta’
attrici, Atlas Insurance PCC Limited, taht polza ta’ assigurazzjoni tat-tip Business
Insurance Plan bin-numru 136646 240 001. Din il-polza kienet tkopri hsara li ssir fil-
fond u I-kontenut tieghu, b’rizultat inter alia ta’ “‘escape of water from any water tank,
apparatus or pipes”. Jirrizulta wkoll li din il-polza kienet fis-sehh! meta, ghall-habta
tal-20 ta” Mejju 2017, kwantita’ sostanzjali ta’ ilma beda jiskula f’dan il-fond minn
taht il-madum tal-art konsistentement fug medda ta’ diversi gimghat. Is-socjeta’
attri¢i rizarciet lill-assigurata taghha, Charing Pharmacy Limited, is-somma ta’
€12,000 rapprezentanti d-danni sofferti fil-mobbli sitwati fil-fond bhala rizultat ta’ dan
l-ingress tal-ilma u giet surrogata fid-drittijiet taghha?. Permezz ta’ din il-kawza
gieghda tfittex ir-rifuzjoni tas-somma li hija hallset lill-assigurata taghha taht il-polza

tal-assigurazzjoni.

Provi Saljenti

! Perijodu ta’ validita’ 21 ta’ Jannar 2017 sal-20 ta’ Jannar 2018.
2 Ara discharge and subrogation form, Dok. JMO06.



Mix-xhieda u I-provi li ressget is-so¢jeta’ attrici jirrizulta illi I-ewwel darba li I-ilma
beda diehel fil-fond kien flI-20 ta’ Mejju 2017 izda hi kienet giet infurmata b’dan ftit

taz-zmien wara.

Joseph Mangion, claims handler mas-soc¢jeta’ attrici, kien mar fuq il-post darbtejn,
fejn ghalkemm I-ilma kien gie xxuttat u ma kienx hiereg ilma dak il-hin, huwa kien ra
li I-hitan kif ukoll I-ghamara kienu mxarrbin. Meta gie muri x-shaft, innota li ma
kienx jidher ilma gej mill-katusi li kien hemm fix-shaft izda nnota li I-ghamara dehret
li kienet xorbot I-ilma t-tixrib u kien hemm hsara fil-units li kien hemm mat-tul tal-

hajt kollu tal-ispizerija kif ukoll fil-counter?,

Trevor Crockford, direttur tal-kumpannija Charing Pharmacy Limited, xehed illi
huwa jopera I-fond bhala spizerija bl-isem St. Julian’s Pharmacy. Qal li I-ilma beda
jiskula ghal gol-ispizerija ghall-habta ta’ April jew Mejju 2017. L-ilma kien gej minn
taht il-madum tal-art, lejn nofs l-ispizerija u baga’ dichel fil-fond f’abbundanza u
konsistentement ghal madwar sitt gimghat. Uffi¢jali tal-Korporazzjoni ghas-Servizzi
tal-Ilma kienu a¢cedew numru ta’ drabi biex jikkonducu testijiet fil-pajpijiet izda ma
rrizulta xejn sakemm fl-ahhar ghalqu 1-provvista tal-ilma ghal diversi blokok ta’
appartamenti fit-triq adjacenti ghall-ispizerija, Trejget Grenfell, li tinsab fuq in-naha
tal-lemin tal-ispizerija jekk thares minn fa¢cata. Skont dan ix-xhud, l-uffi¢jali tal-
Korporazzjoni ghas-Servizzi tal-l1lma sabu li meta ghalqu I-provvista tal-ilma fil-blokk
bin-numru 4, I-ilma waqaf jiskula fl-ispizerija wara xi hin. Infurmawh ukoll li I-livell
ta’ konsum f’dan il-blokk appartamenti kien gholi hafna, indikazzjoni li I-ilma kien

gej minn dan il-blokk?.

B’rizultat tad-dhul tal-ilma fuq perijodu ta’ diversi gimghat, sar hafna hsara fl-
ghamara 1i kienet inxrat biss madwar sena gabel meta saru xogholijiet ta’

refurbishment fl-ispizerija u I-hitan ukoll garrbu hsarat minhabba tixrib. Huwa r¢ieva

3 Ara ritratti Dok. JMO1 u Dok. JMO02.
4 Huma tawh “Job Sheet” datat 20 ta’ Mejju 2017 li huwa kien intalab jiffirmah.



s-somma ta’ €12,000 in linea ta’ kumpens ghall-hsarat minghand il-kumpannija tal-

assigurazzjoni.

Lawrence Farrugia, Surveillance Technician mal-Korporazzjoni ghas-Servizzi tal-
IIma, xehed illi huwa kien mar gewwa 4, Trejget Grenfell, San Giljan u kien sab xi
flushing jillikja gewwa Flat 2 f’din il-blokka ta’ appartamenti. Huwa kien sab li kien
hemm leak ta’ ilma mill-flushing fejn I-ilma kien ged igattar ghal got-toilet, izda dan I-
ilma, li kien niezel ghal got-toilets, ma kienx hiereg ‘il barra u kien sejjer fil-katusi
tad-drenagg. Fl-istess hin huwa sab illi r-readings li jinghataw kull siegha mill-ismart
meter li kien hemm f’din il-proprjeta’®, kienu ged jindikaw permezz ta’ graph li kien
hemm kwantita’ kbira tal-ilma, ¢irka 340 litru fis-siegha, izda dan kien sejjer ghal got-
toilet imbaghad gol-katusi tas-sistema tad-drenagg. Ma dehrlux li I-leak fil-flushing

ta’ Flat 2 kellu x’jagsam mal-ingress tal-ilma fl-ispizerija.

Paul Bartolo, Technician mal-Korporazzjoni ghas-Servizzi tal-l1lma, xehed illi kien
hemm leak ta’ ilma li fl-ispizerija u ra li I-hajt tal-ispizerija kien imxarrab. Dahal
ukoll fl-appartament 2, gewwa 4, Trejget Grenfell, San Giljan u kkonkluda li I-ilma
diehel fl-ispizerija kien gej mill-imsemmi appartament. |zda gal ukoll li jista’ jkun li

I-katusi tad-drains fejn niezel 1-ilma mill-appartament, kienu mtaqgbin.

Mario Haidon, Leakage Control Technician mal-Korporazzjoni ghas-Servizzi tal-
IIma, xehed illi kien dahal rapport dwar perkolazzjoni tal-ilma °St. Julian’s Pharmacy
u kien mar fit-8 ta” Mejju 2017 filghaxija biex ifittex hsejjes minn taht 1-art fit-trigq bl-
uzu ta’ strument, fejn hemmhekk semghu hoss tal-ilma u l-arlogg ghaddej. Qal li dan
mhux normali ghal dak il-hin ta’ bil-lejl. Is-sistema li tagra l-arlogg indika wkoll i
mill-10 ta’ Mejju 2017 il-konsum tal-ilma fil-partijiet komuni ta” “Grenfell” kien tela’
ghal xi 130 litru fis-siegha li wkoll mhux normali. Huma ghalqu I-arlogg tal-partijiet
komuni tal-blokka u ftit tal-hin wara, is-sid tal-ispizerija gallu li I-ilma kien nagas
hafna u fl-ahhar qata’. Izda l-ghada jew jumejn wara, xi hadd fetah il-vit u I-ilma

rega’ beda ghaddej fl-ispizerija. Meta kien dahal fl-ispizerija, huwa kien ra I-ilma

® Dok. LF1 u Dok. LF2.



mal-art, gej minn bejn it-tieni u t-tielet targa tad-dizlivell li hemm bejn parti u ohra tal-

ispizerija u minn gol-fil, tul I-art kollha ghal taht il-bieb ta’ barra.

II-konvenut ma jikkontestax illi I-blokk appartamenti 4, Trejget Grenfell, San Giljan,
huwa proprjeta’ tieghu u l-avukat tieghu espressament ezenta lis-so¢jeta’ attri¢i mill-

htiega li tressaq prova dwar it-titolu.

II-konvenut, Perit Louis Borg, xehed permezz ta’ Affidavit fejn ikkonferma illi
kienu ¢emplulu mill-Korporazzjoni ghas-Servizzi tal-llma fejn infurmawh li kellu
spike fil-konsum tal-ilma f’wiehed mill-appartamenti fil-blokk tieghu, 4, Trejget
Grenfell, San Giljan. Huwa mar fuq il-post u hemmhekk iltaga’ mal-foreman tal-
Korporazzjoni u dahlu fil-komun fejn sabu li I-meters tal-ilma tal-appartamenti kienu
kollha weqfin hlief ta’ Flat 2, fejn sabu illi I-valve tal-flushing ma ghalagx u I-ilma
kien kontinwament niezel fit-toilet. Ghalhekk huma ghalqu 1-angle valve li jitma I-

flushing u sabu li I-meter ta’ dan il-flat ukoll kien wagaf idur.

IlI-konvenut jichad 1i 1-ingress ta’ ilma gol-ispizerija kien gej mill-flat tieghu ghaliex
Iz-zewg proprjetajiet huma ferm imbieghdin minn xulxin, kif ukoll ghaliex filwaqt li |-
ispizerija tinsab fil-kantuniera ta’ Triq Grenfell, il-blokka tieghu tinsab fil-kantuniera
tat-tarf l-ichor tat-triq fugq in-naha opposta tat-triq. Ghalhekk, biex jasal ghand 1-
ispizerija, l-ilma jrid jghaddi taht il-faccata tal-blokka u jagsam it-triq fejn hemm
ghaddejjin tahtha tliet kanali, wiehed tat-telefon, ichor tal-ilma tax-xita u l-iehor tad-
drenagg. Jishaq ukoll li s-semi basement tal-blokka huwa miksi kollu b’damp
waterproofing membrane sa ftit ‘il fug mil-livell tat-triq biex ma jkunx hemm dhul fil-
binja ta’ ilma li jista’ jigi mit-triq jew minn taht 1-art, li jfisser ukoll li I-ilma ma jistax

johrog mill-binja langas.

I1-konvenut ikkonferma wkoll illi gatt ma kien hemm ¢arc¢ir ta’ ilma la fl-appartament
sottostanti I-appartament fejn kien hemm il-konsum elevat tal-ilma u langas fil-blokka
adjacenti, bin-numru 5A, li ghandha I-hajt tal-appogg komuni mal-blokka tieghu u

jinsab F’livell iktar baxx mill-blokka tieghu. Sostna wkoll illi huwa ra I-ilma li kien



hiereg mill-ispizerija u kien ilma nadif, li jfisser li dan kellu jkun diehel minn sors
vi¢in hafna tal-ispizerija u mhux ilma gej minn distanza tat-tul kollu tat-trig. Qal
ukoll li kien gabbad plumber biex jaghmel pressure test fuq il-plumbing tal-blokka
kollha biex jigi stabbilit jekk id-dhul tal-ilma fl-ispizerija kien dovut ghal xi leak fis-

sistema izda dan irrizulta fin-negattiv.

Dan gie konfermat minn Darren Camilleri, il-plumber imgabbad mill-konvenut biex

jaghmel I-imsemmi pressure test.

Ikkunsidrat;

I1-Qorti tibda billi tosserva li peress illi din hija azzjoni ghad-danni, ghandhom
japplikaw il-prin¢ipji generali ta’ dritt li jinsabu enun¢jati fil-Kodic¢i Civili taht it-
titolu ta’ “Delitti u Kwazi Delitti”, senjatament il-principju li kull wiehed iwiegeb
ghall-hsara li tigri bi htija tieghu, enunéjat fl-Artikolu 1031 tal-Kodi¢i Civili. L-
Artikolu 1032(1) tal-Kap. 16, imbaghad, jipprovdi:-

“Jitqgies fi htija kull min bl-eghmil tieghu ma juzax il-prudenza, id-diligenza, u |-hisieb

ta’ missier tajjeb tal-famiija.”

Fir-rigward, il-Prim’Awla tal-Qorti Civili fis-sentenza taghha fl-ismijiet Dr. Remigio
Zammit Pace noe vs Reginald Fava et noe et, deciza fil-25 ta’ Marzu 2004, galet
hekk:-

“L-istess ligi hi mbaghad dagstant iehor kategorika u c¢ara dwar il-punt illi “kull min
..... minghajr hisieb li jaghmel jew jonqos li jaghmel id-doveri imposti mill- ligi, huwa
obbligat ghall-hAsara i tigi minn hekk”. Tali principji jabbraccjaw l-attijiet ta’
Kummissjoni kif ukoll ta’ omissjoni. Kif intqal fil-kawza “Bonnici vs Mizzi”, deciza
minn din il-Qorti fit-28 ta’ Marzu, 2003, b’approvazzjoni ghal dak li ntqal f’sudikat
anterjuri, “Si ha colpa ed il quasi delitto quando vi ha la violazione di un dovere od

una volontaria omissione di diligenza, per cui non si prevedono le conseguenze della



propria azione od omissione, e si viola il diritto altrui senza volerlo, ed anche senza
avvedersene” — Vol XXIV.1.172.”

Illi in materja specifika tar-responsabbilita’ ghall-hsarat ikkagunat minn inter alia
dhul ta’ ilma minn fond iehor, huwa stabbilit fil-gurisprudenza tal-grati taghna illi r-
responsabbilita’ hija ta’ natura oggettiva, b’mod illi s-sid li ghandu taht il-kontroll
tieghu dik il-proprjeta’ minn fejn torigina I-hsara li tikkawza d-danni, ghandu jwiegeb
ghad-danni li jsofri haddiehor minhabba f’dik il-hsara. Fis-sentenza fl-ismijiet Gasan
Mamo Insurance Limited vs Doreen Vella et® li tittratta dwar hsarat ikkagunati
bhala rizultat ta’ ingress ta’ ilma fi fond sottostanti ghall-fond fejn gie riskontrat difett
f"xi1 kanna tal-ilma li kienet mirduma fil-hajt, il-Qorti tal-Appell irriteniet hekk in

propositu:-

“Ma jista’ qatt ikun dubitat in linea ta’ principju generali illi kull sid ta’ bini hu
prezunt li ghandu taht il-kontroll u disponibilita’ tieghu mhux biss I-istruttura ut sic
imma wkoll I-impjanti u l-installazzjonijiet ta’ go fih. Gie ritenut ghaldagstant minn
din il-Qorti kif presjeduta illi “huwa ghalhekk prezunt illi kull wiehed iwiegeb ghall-
hsara kagjonata anke minn dawn I-impjanti u installazzjonijiet taht il-kontroll tieghu.
Li jfisser allura illi jissussisti d-dover ta’ kontroll u ta’ kustodja adegwata ta’ dawn il-
hwejjeg li fughom is-sid jew detentur ghandu I-poter materjali.” Ara “Giovanni Vella
et -vs- Michael Cilia”, Appell mit-Tribunal ghal Talbiet Zghar, 23 ta’ Gunju, 2004,”

[1-Qorti tal-Appell kompliet tghid ukoll:-

“Anzi, dejjem fil-kaz ta’ l-ispecje hawn ezaminat, strettament id-danneggjat mhux
tenut jipprova x-xorta ta’ kondotta kolpuza f’min igib fis-sehh l-event dannuz u, kwazi,
kwazi, din hi wkoll irrilevanti in kwantu hu langas ma ghandu I-possibilita li jaccedi
fil-fond li minnu originat il-hsara u, allura, tezisti ghalih anke id-diffikolta™ estrema li

hu jipprova l-kondotta effettiva ta’ sid dak il-fond,;

6 Deciza 23 ta’ April 2010.



Kif taraha din il-Qorti d-danneggjat hu gravat bl-oneru li jiddemostra li I-event gie
prodott b’konsegwenza tal-malfunzjonament jew tal-hsara fl-attrezzatura jew
installazzjoni sitwata fil-fond sovrastanti u li tali kienet tirrapprezenta dik il-
kondizzjoni necessarja u sufficjenti fil-produzzjoni tal-hsara. Il-provi in atti dan
jikkonfermawh. Jinghad a propozitu mill-Franzoni (“Le obbligazzioni da fatto
illecito”, Ed. Utet, 2004 p. 292), “In questo modo, il danneggiato e gravato soltanto
dall’onere di dimostrare 1’esistenza del rapporto eziologico tra la cosa e 1’evento del
danno, mentre sul convenuto grava l’onere di provare 1’esistenza di un fattore,
estraneo alla sua sfera soggettiva, idoneo ad interrompere quel nesso causale (Cass. 13
ta’ Frar, 2002, Nru. 2075)”;

Xi haga konsimili nghad minn din il-Qorti kif presjeduta fis-sentenza taghha tas-7 ta’
Frar, 2007 fl-ismijier “Albert Farrugia -vs- Peter Galea et”, u cjoe, “kull ma kellu
jipprova l-attur kien il-fatz ta’ l-ingress ta’ I-ilma fil-fond tieghu provenjenti mill-
appartament sovrastanti, proprjeta’ ta’ Il-appellanti. Hi din il-prova tan-ness
materjali tal-kawzalita bejn I-ingress ta’ I-ilma u d-dannu verifikat li kienet tinkombi
fug l-attur. Dan ghaliex fil-kaz prezenti ninsabu fil-presenza tar-responsabilita’
oggettiva, hekk krejata mis-sitwazzjoni taz-zewg fondi, ghal liema jghoddu wkoll il-
principju tar-res ipsa loquitur. ” Jikkonsegwi minn dan illi r-responsabilita’ tissussisti
ma’ [-accertament posittiv ta’ I-ingress ta’ [-ilma mill-fond ta’ [-appellanti u li dak il-

fatt kellu effikacja kawzali fil-produzzjoni ta’ I-event tal-hsara;” (emfasi ta’ din il-

Qorti)’

Applikat dan I-insenjament ghall-fattispec¢je ta’ din il-kawza, il-Qorti tosserva li mhux
dagstant ovvju li f°dan il-kaz, I-ilma li kien ged jiskula fl-ispizerija kien sewwasew
ilma gej mill-fond tal-konvenut. Fil-kaz in dizamina, fejn il-fond li minnu ged jigi
allegat li pprovjena I-ilma m’huwiex attigwu mal-ispizerija u I-fondi jinsabu
mbeghdin bit-tul kollu ta’ Trejget Grenfell bejniethom, il-Qorti hi tal-fehma i mhux

bizzejjed l-applikazzjoni tal-presunzjoni mahluga mis-sitwazzjoni taz-zewg fondi u |-

7 Dan it-taghlim gie ribadit u applikat mill-Prim’Awla tal-Qorti Civili fis-sentenza Emanuel Spiteri et vs Id-
Direttur tal-Ufficcju Kongunt et — 22 ta’ Gunju 2017.



principju tar-res ipsa loquitur, skont kif inghad fl-insenjament fuq ¢itat, biex jigi
ppruvat in-ness bejn I-ilma li pprovenjena mill-fond tal-konvenut u I-ilma li spicca fl-
ispizerija. F’kaz bhal dan, il-Qorti tqgis illi n-ness materjali bejn il-hsara sofferta u I-
provenjenza tal-ilma li kkagunat din il-hsara, ghandu jigi stabbilit espressament sabiex
il-Qorti tista’ tkun konvinta fil-grad li trid il-ligi li I-konvenut jahti ghall-hsara tal-ilma
li garrbet il-fond tal-assigurat tas-socjeta’ attrici. Specifikatament, irid jintwera li |-
hsara subita Ssehhet minhabba difett fl-impjanti u istallazzjonijiet fil-proprjeta’ tal-
konvenut. Imbaghad, stabbilit dan, ikun jispetta lill-konvenut, biex jillibera ruhu mir-
responsabbilita’, jipprova illi huwa ma kkontribwixxa la pozittivament u langas

negattivament ghall-fatt dannuz.

Mill-provi I-Qorti fehmet illi sabiex I-ilma li ged jigi allegat li kien provenjenti mill-
appartament 4, Flat 2, Trejqet Grenfell, San Giljan, seta’ jispic¢a johrog minn bejn it-
tarag ta’ gewwa fl-ispizerija, fil-parti fejn hemm d-dizlivell, dan kien qieghed
necessarjament, jigi assorbit minn Xi wiehed mill-hitan esterni jew mill-pedamenti tal-
ispizerija. Dan seta’ jigri biss jekk I-ilma jkun hiereg vizibbilment mill-blokk
appartament tal-konvenut u niezel in-nizla ta’ Trejget Grenfell fid-direzzjoni tal-
Ispizerija, jew jekk I-ilma kien ged jiskula minn xi pajp tal-fond tal-konvenut li

ghaddejja taht il-livell tat-trig.

Dwar I-ewwel ipotesi, hadd ma xehed li ra I-ilma niezel mal-wic¢ tat-triq fil-perijodu
ta’ diversi gimghat li matulu kien hiereg 1-ilma mill-art tal-ispizerija. Fil-fatt,
Lawrence Farrugia xehed specifikatament illi ghalkemm osserva li kien hemm leak ta’
ilma mill-flushing ghal got-toilet f’wiched mill-appartamenti tal-blokka tal-konvenut,
ma kienx hemm ilma hiereg ‘il barra. 1l-Qorti fehmet illi jekk I-ilma li kien ged
jispic¢a fl-ispizerija kien provenjenti minn xi katusa tad-drenagg fil-fond tal-konvenut,
kien ikun hemm sinjali evidenti ta’ din il-kwantita’ konsiderevoli tal-ilma fit-triq, fl-
iktar livell baxx tal-blokka tal-konvenut, izda ma ngiebet ebda prova ta’ hrug ta’ ilma

mill-blokka tal-konvenut. Ghalkemm huwa minnu li Joseph Mangion xehed: “In-



naha I-ohira tal-isqaq hemm blokka flats li minnha beda Ziereg hafna ilma™®, ma
jirrizultax li huwa kien ra b’ghajnejh 1-ilma hiereg mill-blokk appartamenti tal-
konvenut ghaliex meta mar jispezzjona l-ispizerija, 1-ilma kien diga’ waqaf jiskula fil-
fond.

Ghalhekk, jikkonsegwi necessarjament li jekk I-ilma niezel fit-toilet fil-fond tal-
konvenut kien I-istess ilma li kien ged jiskula gol-ispizerija, dan kien ghaddej minn
taht it-trig u mhux mill-wi¢¢ tat-trig. Izda is-socjeta’ attrici ma ressget ebda prova
langas li turi li hemm xi pajp jew pajpijiet taht il-livell tat-triq li jappartjenu lill-fond

tal-konvenut u li minnhom kien ged jiskula I-ilma li spi¢éa fl-ispizerija.

Kif diga’ nghad, il-Qorti tqis illi fi¢-Cirkostanzi ta’ dan il-kaz in dizamina, is-
sitwazzjoni taz-zewg fondi m’hijiex tali li tiggustifika 1-applikazzjoni tal-principju tar-
responsabbilita’ oggettiva res ipsa loquitur biex tigi stabbilita 1-htija tal-konvenut u
konsegwentement, id-danneggjat jehtieglu jressaq prova ulterjuri b’zieda mal-fatt tad-

dhul tal-ilma fl-ispizerija u I-malfunzjonament tal-flushing fil-fond tieghu.

Mix-xhieda ta’ Lawrence Farrugia, il-Qorti fehmet illi jekk I-ilma li huwa ra niezel
mill-flushing kien qed jispicca fit-toilet fil-fond tal-konvenut, dan I-ilma kellu,
inevitabbilment, jibga’ niezel fil-katusi tad-dranagg flimkien mal-ilma li solitament
jipprovjeni mill-uzu tat-toilet u konsegwentement, il-pajp taht il-livell tat-trig li minnu
kien ged jiskula I-ilma, kellu jkun katusa tad-drenagg. Madanakollu, imkien ma

jirrizulta li 1-ilma li kien qged jipperkola fl-ispizerija kien drenagg.

Jekk min-naha 1-ohra is-so¢jeta’ attri¢i qed takkampa 1-kaz taghha fuq I-ipotesi li I-
ilma kien ged jiskula fl-ispizerija minn xi katusa tal-fond tal-konvenut ghal taht il-
livell tat-trig minhabba allura hsara jew nuqgas ta’ manutenzjoni fl-istess katusa jew
katusi, hawnhekk tinsorgi I-kwistjoni jekk dan I-iskular tal-ilma taht it-triq kien
provenjenti minn xi hsara f’xi katusa u fl-affermattiv, min ghandu r-responsabbilita’

ghal din il-katusa. Ghal dan il-ghan u mizmumin ferm il-konsiderazzjonijiet

8 Ara wkoll ritratti ' pagna 24 tal-atti tal-kawza.



maghmula gabel, kellha titressaq il-prova tal-fatt tal-hsara kif ukoll tal-lok, anke
approssimattiv, tal-hsara li minhabba fiha kien ged jiskula dan I-ilma. Fil-fehma tal-
Qorti din il-prova hija determinanti fil-kaz in dizamina mhux biss ghaliex il-fond li
qed jigi allegat li minnu qed jiskula I-ilma li ppenetra fl-ispizerija, m’huwiex fond
direttament sovrastanti jew attigwu ghall-ispizerija izda jinsab fuq in-naha opposta kif
ukoll fit-tarf I-iehor tat-triq, izda wkoll, sewwasew minhabba fil-pozizzjoni mbieghda
taz-zewg fondi, biex jintwera illi li I-katusa jew apparat iehor li minnu kien hiereg 1-
ilma, jappartjeni lill-konvenut u mhux lil xi terza persuna bhall-Korporazzjoni ghas-

Servizzi tal-l1lma jew xi entita’ ohra pubblika.

F’kaz bhal dan, il-Qorti tqis li kien jinkombi fuqg is-socjeta’ attri¢i tressaq prova
sodisfacjenti li dik il-katusa li minnha skula I-ilma li wasal fl-ispizerija, tappartjeni
lill-konvenut u li din kellha xi hsara. Kif rajna, ghalkemm l-ispizerija tinsab f’livell
inferjuri ghall-blokka tal-konvenut, hemm it-tul kollu tat-trig kif ukoll bini ta’ terzi
bejniethom fuq iz-zewg nahat tat-triq.  Ghalhekk il-Qorti ma tistax teskludi,
ragjonevolment, l-ipotesi li, jekk I-ilma skula minn xi katusa taht it-triq, din ma
Kienetx xi katusa immedjatament taht il-blokka di proprjeta’ tal-konvenut izda Xi

katusa ta’ xi binja iktar vicina tal-ispizerija jew additiruttra, xi katusa pubblika.

Fil-qies tal-provi li ghandha quddiemha, il-Qorti m’hi xejn affattu konvinta illi I-ilma
li kien ged jiskula mill-flushing tat-toilet fil-fond tal-konvenut, seta’ jispic¢a fl-
ispizerija semplicement bil-forza tal-gravita’ minhabba I-livell iktar baxx tal-
ispizerija, U temmen illi |-ipotesi ta’ dan I-ilma kien ged inixxi minn xi katusa tad-
drenagg taht it-trig u mhux mill-fond tal-konvenut jew Xi katusa taht il-kontroll jew

kustodja tieghu, hija ferm iktar rejalistiku.

Dan ged jinghad anke ghaliex il-Qorti tara li ftit huwa spjegabbli kif ilma li tispicca
f’toilet, anke jekk il-flow tal-ilma jkun sostanzjali u konsistenti, ghandu jispic¢ca
jiskula fi proprjeta’ ohra. Irid jintwera fuq bazi ta’ bilan¢ ta’ probabbilitajiet illi dan I-
ilma zejjed hareg ‘il barra minn xi katusa li tappartjeni jew li huwa kontrollat mill-

konvenut, minn lok fejn dan seta’, ragjonevolment, jispicca gewwa fond li jinsab fug



il-kantuniera l-ohra tat-triq u fuq in-naha opposta mill-fond tal-konvenut. Irid jintwera

wkoll li dan il-hrug tal-ilma kien dovut ghal xi hsara f*din il-katusa jew impjant ichor.

Fil-fehma tal-Qorti, dan I-oneru ta’ prova s-socjeta’ attrici nagset milli tissodisfah u
ma tqgisx li huwa ppruvat mill-preponderanza tal-provi fug bazi ta’ bilan¢ ta’
probabbilitajiet illi I-konsum eccessiv tal-ilma li kien qed jigi registrat mill-arlogg tal-
fond tal-konvenut effettivament spicca fl-ispizerija, wisq ingas li dan gara bi htija tal-
konvenut. Dan ged jinghad ghaliex kif diga’ gie osservat, ma jirrizulta minn imkien li
I-ilma spicc¢a hareg ‘il barra mill-fond tal-konvenut ghal got-triq, filwaqt illi f’kaz li
dan kien ged jiskula minn xi katusa taht it-triq, kellu jintwera li din kienet katusa tal-

fond konvenut jew taht il-kontroll tieghu u mhux katusa pubblika.

Ix-xhieda tal-uffi¢jali tal-Korporazzjoni ghas-Servizzi tal-llma m’hi ta’ ebda konfort
ghat-tezi tas-soc¢jeta’ attrici ghaliex ma jixhet ebda dawl fuq il-proc¢ess kif I-ilma li
allegatament origina mill-pajpijiet tal-ilma li jipprovdu l-ilma fil-fond tal-kovenut,
spicca fl-ispizerija. Ix-xhieda tal-uffi¢jali tal-Korporazzjoni tistabbilixxi biss li Kien
hemm konsum awmentat li beda jigi registrat mill-arlogg tal-ilma ta’ Flat 2 tal-
konvenut u leak tal-ilma mill-flushing tat-toilet f’dan il-fond ghal gol-istess toilet
minhabba hsara fil-valve. Gie kostatat ukoll illi kull meta I-provvista tal-ilma ghal gol
dan il-fond twaqqfet, wara xi hin jongos ukoll I-iskular tal-ilma fl-ispizerija u

eventwalment jieqaf.

Jirrizulta wkoll mill-provi li biex jitwaqgaf I-ingress tal-ilma gol-fond, il-haddiema
tal-istess Korporazzjoni li marru fuq il-post, ghalqu 1-provvista tal-ilma ghal gol-fond.
Dan ifisser inevitabbilment illi I-ilma ma bagax jiskula fl-ispizerija meta twaqqfet il-
provvista tal-ilma mill-mains u ma kienx ged jigi supplit ilma ghal dan il-fond mill-
pajpijiet tal-Korporazzjoni. Dan inissel ipotesi ichor dwar is-sors tal-ilma diehel fl-
ispizerija: il-pajpijiet tal-ilma tal-Korporazzjoni nnifisha li jkunu ghaddejjin taht it-
trig, pajpijiet li l-konvenut stess, li kien issorvelja I-kostruzzjoni tal-blokka in
dizamina, ikkonferma li jinsabu ghaddejjin it-tul kollu ta” Trejget Grenfell. Kif diga’

rajna wkoll, mhux inevitabbli I-konkluzjoni 1i 1-ilma li kien ged jiskula fl-ispizerija,



huwa I-ilma li jinzel fit-toilet tal-konvenut ghaliex kieku dan huwa minnu, 1-assigurat
tas-soc¢jeta’ attrici ma kienx jeskludi b’dagshekk certezza li I-ilma ma kienx drenagg.
Mizmum ferm dan, il-Qorti hija iktar propensa tikkonkludi li I-ilma nadif li skula fl-
ispizerija, kien gej minn hsara fil-pajpijiet tal-ilma tal-Korporazzjoni taht it-trig f’punt

qabel dawn jinghaqqdu mal-meter tal-fond tal-konvenut.

In konkluzjoni, il-Qorti tosserva illi ghalkemm jirrizulta illi d-dhul tal-ilma fl-
ispizerija waqaf meta inghalget il-provvista tal-ilma mill-mains ghall-fond tal-
konvenut, ma hemm ebda prova li gew effettwati xi xogholiijet rimedjali, hlief fil-
valve tal-flushing tat-toilet fil-fond tal-konvenut. Speceifikatament, ma jirrizultax
mill-provi li nbidlu xi katusi jew pajpijiet ohrajn fit-triq biex jinzamm I-istatus quo u
ma jergax jidhol 1-ilma fl-ispizerija. 1l-Qorti fehmet illi jekk id-dhul tal-ilma fl-
ispizerija verament kKien provenjenti minn xi hsara fis-sistema tal-ilma jew id-drenagg
tal-fond tal-konvenut, I-ilma kien jerga’ jfegg fl-ispizerija meta I-provvista tal-ilma fil-
fond tal-konvenut mill-mains tal-Korporazzjoni, regghet infethet. Fil-fatt, kieku I-
problema kienet provenjenti minn hsara f’Xi katusa tal-konvenut, il-problema tal-
iskular tal-ilma ma kienetx tfegg biss meta kien hemm konsum iktar gholi mis-soltu
tal-konsum tal-ilma, izda kontinwament, kull darba li jintuza I-flushing tat-toilet f’dan
il-fond.

Dan kollu maghdud, il-Qorti tqis li hemm wisq ekwivoéi biex tista’ teskludi
b’mod konklussiv xi wahda mill-ipotesijiet fuq ikkunsidrati. Tqis li s-so¢jeta’
attri¢ci ma ppruvatx kif imiss |-ezistenza ta’ ness materjali dirett bejn l-event
dannuz, ¢ioe’ l-ingress tal-ilma fil-fond assigurat u xi hsara fil-pipes taht il-
kontroll tal-konvenut li minhhom iskula I-ilma li spi¢éa li kkaguna l-hsara.
Konsegwentement, il-Qorti m’hix sodisfatta u ma tistax tasal serenament ghall-
konkluzjoni li fuq bazi ta’ bilan¢ ta’ probabbilitajiet, ir-responsabbliita’ ghall-
hsara provenjenti mid-dhul tal-ilma fl-ispizerija, hija tal-konvenut u li ghandu

jigi kkundannat jaghmel tajjeb ghad-danni subiti.



Konsegwentement, mhux mehtieg li itgi mistharrga t-tielet eccezzjoni tal-konvenut

fir-Risposta tieghu.

Ghal dawn il-motivi, taqta’ u tiddeciedi billi filwaqt li tilga’ l-ewwel zewg
eccezzjonijiet tal-konvenut il-Perit Louis Borg fir-Risposta tieghu, tichad it-
talbiet ta’ Atlas Insurance PCC Limited, bl-ispejjez jigu sopportati mill-istess

so¢jeta’ attrici.

DR. RACHEL MONTEBELLO
MAGISTRAT.



